
NPETCEOATENOT HA COBPAHUETO

HA PENYBJIMKA CEBEPHA MAKEOOHUJA

Bp3 ocHosa Ha uneH 71 ctae 1 of YctasoT Ha Penybnuka CesepHa MakepnoHuja
v uneHosuTe 132,137 1 170 oa [enosHukoT Ha CoBpaHneTto Ha Peny6nuka MakepoHuja,
Bu nopHecysame MMpeanor Ha 3akoH 3a U3MeHyBare U [OMONHYBake Ha 3aKOHOT 3a

aAMUHNCTPATUBHU cry»BGeHnLm, No ckpaTeHa nocrarka.

В О В Е Д 

I. ОЦЕНА  НА  СОСТОЈБИТЕ  ВО  ОБЛАСТА  ШТО  ТРЕБА  ДА  СЕ УРЕДИ СО ЗАКОНОТ И ПРИЧИНИТЕ  ЗА ДОНЕСУВАЊЕ НА ЗАКОНОТ
Со Законот за административни службеници („Службен весник на Република Македонија“ број 27/14, 199/14, 48/15, 154/15, 5/16, 142/16 и 11/18), се уредва статусот, класификацијата, вработувањето, унапредувањето, стручното усовршување и оспособување, мерењето на ефектот и други прашања во врска со работниот однос на административните службеници како и статусот и надлежноста на Агенцијата за администрација.
Со Законот за административни службеници  е воспоставен целосен и сихнронизиран систем на администрација базиран на знаење, односно воведување на целосно нов модерен пристап кон управувањето со човечките ресурси, со елементи на корпоративно управување, согласно со најдобрите светски практики за управување базирано на компетенции преку уредување на статусот, класификацијата, вработувањето, унапредувањето, стручното усовршување и оспособувањето, мерењето на учинокот и други прашања во врска со работниот однос на административните службеници.
Заради функционирање на Република Северна Македонија во делот на работите поврзани со политичкиот систем, спроведување на Охридскиот рамковниот договор и принципите кои произлегуваат од овој Договор како и унапредување и заштита на правата на припадниците на заедниците во Републиката,Собранието го донесе Законот за изменување и дополнување на Законот за организација и работа на органите на државната управа („Службен весник на Република Северна Македонија“ број 96/19), со кој за  постигнување на овие цели се основа ново Министерство за политички систем и односи меѓу заедниците. 
Со  членот 5 од Законот за изменување и дополнување на Законот за организација и работа на органите на државната управа („Службен весник на Република Северна Македонија“ број 96/19), уредено е дека :
„Со денот на започнување на примената на овој закон Секретаријатот за спроведување на Рамковниот договор продолжува да работи како Министерство за политички систем и односи меѓу заедниците.

Вработените, опремата, документацијата и другите средства од Секретаријатот за спроведување на Рамковниот договор се преземаат од Министерство за политички систем и односи меѓу заедниците.“

Во преодна одредба од Законот за изменување и дополнување на Законот за организација и работа на органите на државната управа („Службен весник на Република Северна Македонија“ број 96/19), утврден е законски рок од три месеци за усогласување на законот со другите закони потребни за спроведување на истиот.
Согласно со оваа законската обврска  се врши усогласување  со одредбите од Законот за административни службеници („Службен весник на Република Македонија“ број 27/14, 199/14, 48/15, 154/15, 5/16, 142/16 и 11/18). 
Со Предлог законот се допрецизират одредбите кои се однесуваат на постапките за унапредување чија  цел е кариерно напредување на админастративните службеници, односно преминување од пониски на повисоки работни места,  како и со предлог законот на помошно-стручните административни службеници кои согласно постојниот закон немаа законска  можност за вреднување на степенот на образование во основната компонента на плата - дел на плата за степен на образование им се дава можност со предложеното законско решение да  го остварат како и можноста истите  да се  распределат на работно место помлад соработник.
II. ЦЕЛИ, НАЧЕЛА И ОСНОВНИ РЕШЕНИЈА НА ПРЕДЛОГОТ НА ЗАКОНОТ
Предлог Законот се заснова на истите начела на кои се заснова основниот текст на Законот за административни службеници.

Основната цел на Предлог-законот е усогласување со Законот за изменување и дополнување на Законот за организација и работа на органите на државната управа („Службен весник на Република Северна Македонија“ број 96/19)  како и  дорегулација  на  членови од законот која се наметна од досегашната примена.
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА
Предложените законски одредби предизвикуваат дополнителни  финансиски импликации врз  Буџетот на Република Северна Македонија од веќе постоечките средства.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ И НАЧИНОТ НА  НИВНОТО ОБЕЗБЕДУВАЊЕ, КАКО И ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА  МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
Спроведувањето на Предлог законот повлекува финансиски импликации врз Буџетот на Република Северна Македонија и дополнителни материјални обврски за одделни субјекти.

V. СКРАТЕНА ПОСТАПКА ЗА ДОНЕСУВАЊЕ НА ЗАКОНОТ


Врз основа на членот 170 од Деловникот на Собранието на Република Македонија бидејќи не се работи за сложен и обемен закон предлагаме Собранието да расправа по Предлог на закон за изменување и дополнување на Законот за административни службеници по скратена постапка.
ПРЕДЛОГ НА ЗАКОН
ЗА ИЗМЕНУВАЊЕ И ДОПОЛНУВАЊЕ НА ЗАКОНОТ ЗА  АДМИНИСТРАТИВНИ СЛУЖБЕНИЦИ
Член 1
Во Законот за административни службеници („Службен весник на Република Македонија“ број 27/14, 199/14, 48/15, 154/15, 5/16, 142/16 и 11/18), во членот 6 став (1) алинејата 3 се менува:
„- Министерството за политички систем и односи меѓу заедниците и “.
Член 2
Насловот пред членот 9 се менува и гласи:

„ Министерство за политички систем и односи меѓу заедниците“.
Член 3
Во членот 9 зборовите: „ Секретаријатот за спроведување на Рамковниот договор (во натамошниот текст: Секретаријатот),“ се заменуваат со зборовите: „ Министерството за политички систем и односи меѓу заедниците“.

Член 4


Во членот 23 став (2) по зборот: „министерствата “  запирката се заменува со сврзникот „и“ а зборовите : „ и Секретаријатот за спроведување на Рамковниот договор“ се бришат.

Член 5

Во  членот  37  став  (2)  во алинејата 4  зборовите: „ Секретаријатот за спроведување на Рамковниот договор “ се заменуваат со зборовите: „Министерството за политички систем и односи меѓу заедниците“.

Во ставот (5) зборовите : „Секретаријатот за спроведување на Рамковниот договор“ се заменуваат со зборовите: „Министерството за политички систем и односи меѓу заедниците“.

Член 6

Во членот 48 став (5) во алинејата 1 по зборот „оценување“ се додаваат зборовите:
„на кое бил оценуван“.


Во алинејата 3 зборовите: „тековното работно место “ се заменуваат со зборовите :  „истото ниво“.
Член 7


Во Законот за изменување и дополување на Законот за административни службеници („Службен весник на Република Македонија“ број 11/18), во членот 28 зборовите : „ Секретаријатот за спроведување на Рамковниот договор “ се заменуваат со зборовите: „Министерството за политички систем и односи меѓу заедниците“.
Член 8


(1) Помошно-стручните административни службеници кои до денот на влегување во сила на овој закон  се  стекнале со стручни квалификации за повисоко ниво на работно место, може до секретарот, односно раководното лице во институциите во кои не се назначува секретар во рок од три месеци од денот  на  влегувањето во сила на овој закон да поднесат барање за обезбедување вреднување на соодветниот степен на образование во основната компонента на плата - дел на плата за степен на образование.


(2) Секретарот, односно раководното лице во институциите во кои не се назначува секретар најдоцна четири години од денот на влегувањето во сила на овој закон е должен да ги обезбеди средства за вреднување на соодветниот степен на образование во основната компонента на плата - дел на плата за степен на образование за администритивните службеници од ставот (1) на овој член.
Член 9

 Административниот службеник кој е на работно место од категоријата на помошно - стручни административни службеници а кој ги исполнува посебните услови од член 25 став (2) од овој закон, на негово барање може да се распоредува на работно место помлад соработник доколку тоа работно место е утврдено во актот за систематизација на работните места и не е пополнето.
Член 10

Се овластува Законодавно - правната комисија на Собранието на Република Северна Македонија да утврди пречистен текст на Законот за административни службеници.
Член 11 
Овој закон влегува во сила со денот на објавувањето во „Службен весник на Република Северна Македонија".
О Б Р А З Л О Ж Е Н И Е

I. ОБЈАСНУВАЊЕ НА СОДРЖИНАТА НА ОДРЕДБИТЕ ОД ПРЕДЛОГОТ НА ЗАКОНОТ

Предлог законот за изменување и дополнување на Законот за административни службеници содржи единаесет членa.
Со членовите 1, 2, 3, 4, 5 и 7 се врши усогласување на одредбите од законот со Законот за изменување и дополнување на Законот за организација и работа на органите на државната управа („Службен весник на Република Северна Македонија“ број 96/19).

Со членот 6 се допрецизира одредбата од членот 48 став (5)  од законот со која на интерниот оглас може да се јави административен службеник, вработен во истата институција, кој ги исполнува општите и посебните услови за пополнување на работното место пропишани за соодветното ниво во овој закон и во актот за систематизација ако е оценет со оцена „А“ или „Б“ при последното оценување на кое бил оценуван, да е на работно место на непосредно пониско ниво или да е на работно место во рамки на истата категорија во која е работното место за кое е објавен интерниот оглас, да поминал најмалку две години на исто ниво како и да не му е изречена дисциплинска мерка во последната година пред објавувањето на интерниот оглас.

Со членот 8 се уредува преодна одредба и можност за помошно стручните административни службеници  кои до денот на влегување во сила на овој закон  се  стекнале со стручни квалификации за повисоко ниво на работно место, да можат до секретарот, односно раководното лице во институциите во кои не се назначува секретар во рок од три месеци од денот  на  влегувањето во сила на овој закон да поднесат барање за обезбедување вреднување на соодветниот степен на образование во основната компонента на плата - дел на плата за степен на образование.


 Секретарот, односно раководното лице во институциите во кои не се назначува секретар има  обврска најдоцна во рок од четири години од денот на влегувањето во сила на овој закон да обезбеди средства во основната компонента на плата - дел на плата за степен на образование за администритивните службеници кои го исполнуваат условот и поднеле барање.
Со членот 9 уредено е дека административниот службеник кој е на работно место од категоријата на помошно - стручни административни службеници а кој ги исполнува посебните услови од член 25 став (2) од овој закон, на негово барање може да се распоредува на работно место помлад соработник доколку тоа работно место е утврдено во актот за систематизација на работните места и не е пополнето.

Со членот 10 се овластува Законодавно - правната комисија на Собранието на Република Северна Македонија да утврди пречистен текст на Законот за административни службеници.
Со членот 11 се уредува  влегувањето во сила на законот.

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Решенијата содржани во одредбите се меѓусебно поврзани  и чинат една правна целина.
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА
Предложеното законско решение се наметна од обврската за усогласување со Законот за изменување и дополнување на Законот за организација и работа на органите на државната управа („Службен весник на Република Северна Македонија“ број 96/19).
Со Предлог законот ќе се овозможи вреднување на степенот на образование во основната компонента на плата - дел на плата за степен на образование за помошно стручните администратитвни службеници кои  имаат стручни квалификации за повисоко ниво на работно место и можност да се стекнат со звање помлад соработник, како и ќе се допрецизираат одредбите од законот во постапката за пополнување на работно место во постапките за унапредување.
ТЕКСТ НА ОДРЕДБИТЕ НА ЗАКОНОТ ЗА АДМИНИСТРАТИВНИ СЛУЖБЕНИЦИ КОИ СЕ ИЗМЕНУВААТ И ДОПОЛНУВААТ

Органи за координација со работата

Член 6


(1) На ниво на јавен сектор надлежни институции за координација сo работата

на административните службеници се:


- Mинистерството за информатичко општество и администрација,


- Министерството за финансии,


- Секретаријатот за спроведување на Рамковниот договор и


- Агенцијата за администрација, посебно уредена во Главата III.


(2) На ниво на институција надлежни за управување со човечките ресурси се:


- раководното лице,


- секретарот и


- организационите единици за управување со човечки ресурси. 
Секретаријат за спроведување на Рамковниот договор

Член 9


Секретаријатот за спроведување на Рамковниот договор (во натамошниот текст:

Секретаријатот), во смисла на овој закон, има надлежност да дава согласности на годишните планови на органите на државната управа за вработување на административни службеници и да учествува во комисиите за селекција на администратративни службеници во овие органи, согласно со закон.
Нивоа на работни места на административни службеници од категоријата
 А - секретари

Член 23

(1) Во рамките на категоријата А се утврдуваат следниве нивоа на работни

места на секретар:


- А1 - државен секретар,


- А2 - генерален секретар,


- А3 - секретар на градот Скопје,


- А4 - секретар на опшина со седиште во град и


- А5 - секретар на опшина со седиште во село.


(2) Државен секретар се назначува во министерствата, Секретаријатот за европски прашања и Секретаријатот за спроведување на Рамковниот договор.


(3) Генерален секретар се назначува во Уставниот суд на Република Македонија, Судскиот совет на Република Македонија, Советот на јавниобвинители на Република Македонија, Народниот правобранител, Државното правобранителство на Република Македонија, Инспекцискиот совет, Државниот завод за ревизија, Државната изборна комисија, Државната комисија за спречување на корупцијата, Комисијата за верификација на фактите, Комисијата за заштита на конкуренцијата, Комисијата за заштита на правото на слободен пристап до информации од јавен карактер, Државната комисија за одлучување во управна постапка и постапка од работен однос во втор степен, Агенцијата, Државната комисија за жалби по јавни набавки и Државната комисија за одлучување во втор степен во областа на инспекцискиот надзор и прекршочната постапка Дирекцијата за заштита на личните податоци.


(4) Секретар на градот Скопје се назначува во градот Скопје.


(5) Секретар на општина се назначува во општините со седиште во град и во

општините со седиште во село.


(6) Секретарот од ставот (1) алинеја 1 на овој член од редот на административните службеници од категоријата Б, односно од редот на раководните вработени го назначува министерот и истиот треба да ги исполнува посебните услови за работното место за нивото Б4 на раководни административни службеници.


(7) Секретарот од ставот (1) алинеја 2 на овој член од редот на административните службеници од категоријата Б, односно од редот на раководните вработени го назначува раководното лице на институцијата од ставот (3) на овој член и истиот треба да ги исполнува посебните услови за работното место за нивото Б4 на раководни административни службеници.

(8) Секретарот од ставот (1) алинеи 3, 4 и 5 на овој член од редот на административните службеници од категоријата Б го назначува градоначалникот и истиот треба да ги исполнува посебните услови за работното место за нивото Б4 на раководни административни службеници.


(9) Мандатот на секретарот од ставот (1) на овој член завршува со мандатот на функционерот кој го назначил и по истекот на мандатот истиот се распоредува на работно место на исто ниво со нивото на работно место на кое работел пред да биде назначен за секретар.


(10) По исклучок од ставот (9) на овој член во случај на избор на преодна Влада согласно со членот 43 од Законот за Владата на Република Македонија („Службен весник на Република Македонија“ број 59/2000, 12/2003, 55/2005, 37/2006, 115/2007, 19/2008, 82/2008, 10/10, 51/11, 15/13, 139/14 и 196/15), мандатот на секретарот продолжува до истекот на мандатот на преодната Влада.
Комисија за селекција за вработување

Член 37


(1) Агенцијата формира Комисија за селекција за вработување по јавен оглас.


(2) Комисијата за селекција од ставот (1) на овој член e составена од:


- административен службеник од Секторот за селекција на кандидати во Агенцијата кој е претседател на Комисијата и негов заменик,


- раководителот на организациoната единица за управување со човечки ресурси, односно административниот службеник кој ги врши работите кои се однесуваат за управување со човечки ресурси ако нема организациона единица во институцијата која вработува и негов заменик,

- раководителите на организационите единици во кои работните места се пополнуваат, односно непосредно претпоставените доколку нема раководители како и нивни заменици и/или


- административен службеник од Секретаријатот за спроведување на Рамковниот договор и негов заменик доколку постапката се спроведува за органи на државната управа.


(3) По исклучок од ставот (2) на овој член, во новооснованата институција во која нема вработени административни службеници, или во институцијата во која нема раководни административни службеници, членовите на Комисијата за селекција и/или нивните заменици се определуваат од Секторот за селекција на кандидати во Агенцијата.


(4) Комисијата за селекција од ставот (1) на овој член ја формира директорот на Агенцијата со решение, врз основа на номинација на членови од институцијата која вработува.


(5) Секретаријатот за спроведување на Рамковниот договор најдоцна до 31 декември во тековната година е должен до Агенцијата да достави листа на административни службеници кои можат да бидат членови на комисиите за селекција за органите на државната управа.
Интерен оглас

Член 48

(1) Постапката на унапредување има за цел да им овозможи на административните службеници кариерно напредување, односно преминување од пониски на повисоки работни места.


(2) При постапката на унапредување се почитува начелото за соодветна и правична застапеност.


(3) За започнување на постапка за унапредување на административен службеник, секретарот, односно раководното лице на институцијата во која не се назначува секретар, до организационата единица надлежна за управување со човечки ресурси во институцијата, односно административниот службеник кој ги врши надлежностите на организационата единица за управување со човечки ресурси ако институцијата нема организациона единица доставува барање за започнување на постапка за унапредување на административен службеник, во кое го назначува нивото и описот на работно место кое се предлага за пополнување.


(4) Доколку институцијата има добиено известување за обезбедени финансиски средства согласно со членот 30 став (5) од овој закон, организационата единица надлежна за управување со човечки ресурси, на веб страницата на институцијата и на Агенцијата објавува интерен оглас и образец за пријава за унапредување.


(5) На интерниот оглас може да се јави административен службеник, вработен во истата институција, кој ги исполнува општите и посебните услови за пополнување на работното место пропишани за соодветното ниво во овој закон и во актот за систематизација како и:


- да е оценет со оцена „А“ или „Б“ при последното оценување,


- да е на работно место на непосредно пониско ниво или да е на работно место во рамки на истата категорија во која е работното место за кое е објавен интерниот оглас,

- да поминал најмалку две години на тековното работно место и


- да не му е изречена дисциплинска мерка во последната година пред објавувањето на интерниот оглас.
Закон за изменување и дополнување на Законот за административни службеници

(„Службен весник на Република Македонија“ број 11/18)
Член 28

Институциите од членот 3 од Законот за административни службеници („Службен весник на Република Македонија“ број 27/14, 199/14, 48/15, 154/15, 5/16 и 142/16), актите за систематизација на работните места ќе ги усогласат со одредбите од овој закон во рок од три месеци од денот на влегувањето во сила на овој закон.


Заради обезбедување на потребните човечки ресурси за реализирање на процесот на спроведувањето на Рамковниот договор, административните службеници кои засновале работен однос во Секретаријатот за спроведување на Рамковниот договор заради вршење на административни работи, согласно со потребите на институциите од членот 3 на овој закон, можат да бидат распределени во нив како државни службеници, односно друг вид на службеници утврден со посебен закон или јавни службеници.

